
				এই পাতাটির মুদ্রণ সংশোধন করা প্রয়োজন। 
> のや
[কালিম্পং ] ২৫ বৈশাখ ১৩৪৫
রবীন্দ্র-রচনাবলী
উদবোধন
প্ৰথম যুগের উদয়দিগঙ্গনে
প্ৰথম দিনের উষা নেমে এল যাবে প্ৰকাশপিয়াসি ধরিত্রী বনে বনে
শুধায়ে ফিরিল, সুর খুঁজে পাবে কবে ।
এসো এসো সেই নব সৃষ্টির কবি । নবজাগরণ-যুগপ্ৰভাতের রবি । গান এনেছিলে নবী ছন্দের তালে তরুণী উষার শিশির স্বানের কালে,
আলো-আঁধারের আনন্দবিপ্লবে ।
সে গান আজিও নানা রাগরাগিণীতে শুনাও তাহারে আগমনীসংগীতে
যে জাগায় চোখে নূতন দেখার দেখা ; যে এসে দাড়ায় ব্যাকুলিত ধারণীতে বননীলিমার পেলাব সীমানাটিতে,
বহু জনতার মাঝে অপূর্ব একা । অবাক আলোর লিপি যে বহিয়া আনে। নিভূত প্ৰহরে কবির চকিত প্ৰাণে, নব পরিচয়ে বিরহ ব্যথা যে হানে
বিহবল প্ৰাতে সংগীতসৌরভো, দূর-আকাশের আরুণিম উৎসবে ।
যে জাগায় জাগে পূজার শঙ্খধ্বনি, বনের ছায়ায় লাগায় পরশমণি,
যে জাগায় মোছে ধরার মনের কালি মুক্ত করে সে পূৰ্ণ মাধুরী-ডালি । জাগে সুন্দর, জাগে নির্মল, জাগে আনন্দময়ী
জাগে জড়িত্বজয়ী ।
জামে সকলের সম্বে আজি এ সুপ্ৰভাতে, বিশ্বজনের প্রাঙ্গণতলে লহো আপনার স্থান
তোমার জীবনে সার্থক হােক
নিখিলের আহবান ।

